
MAKTABGACHA TA'LIM
TASHKILOTLARI
DIREKTORLARINING
AXBOROT KOMPETENSIYASINI
RIVOJLANTIRISHNING
PEDAGOGIK SHART-
SHAROITLARI

Xalilayev Batirjon Taxirovich
Toshkent viloyati Pedagogik mahorat markazi,
matematika fani katta o‘gituvchisi

Annotatsiya: Ushbu maqolada malaka oshirish jarayonida maktabgacha ta’lim tashkilotlari direktorlarining axborot
kompetensiyasini rivojlantirishning pedagogik shart-sharoitlari ilmiy jihatdan tahlil gilinadi. Unda axborot kompetensi-
yasi tushunchasi, uning tarkibiy gismlari, malaka oshirish tizimidagi o‘rni hamda direktorlarning mazkur kompetensiyani
rivojlantirishga bo‘lgan ehtiyoji yoritiladi. Shuningdek, axborot kompetensiyasini rivojlantirishning magsadga yo‘nalti-
rilgan o‘quv mazmunini shakllantirish, amaliyotga yo‘naltirilgan ta’lim muhitini yaratish, innovatsion pedagogik texnologi-
yalardan samarali foydalanish, individual yondashuvni ta’minlash hamda motivatsion muhitni shakllantirish kabi peda-
gogik shart-sharoitlar asoslab beriladi.

maktabgacha ta’lim tashkilotlari, axborot kompetensiyasi, pedagogik shart-sharoitlar, innovatsion texnologi-
yalar, kasbiy rivojlanish, individual yondashuv.

Abstract: This article scientifically substantiates the pedagogical conditions for developing the information competence
of directors of preschool educational institutions within the framework of professional development programs. The study
clarifies the concept of information competence, its structural components, its role in the professional development system,
and the directors’ need to enhance this competence. Particular attention is paid to the development of goal-oriented edu-
cational content, the creation of a practice-oriented learning environment, the effective use of innovative pedagogical
technologies, the implementation of an individualized approach, and the establishment of a motivational environment.

preschool educational institutions, information competence, pedagogical conditions, innovative technolo-
gies, professional development, individualized approach.
AHHOTaums: B ctatbe Hay4yHo 0BOCHOBaHbI Megarornyeckne ycrioBusi pasBuTUs MHAPOPMALIMOHHOW KOMMETEHTHOCTU
pyKOBOAUTENEN AOLUKONbHBLIX 06pa3oBaTenbHbIX OpraHU3aLymin B NpoLiecce NoBbllLeHWs KBanvdukaumm. PackpbiBatoTcs
CYLLHOCTb MOHSATUS “UHCOPMALMOHHAS KOMMNETEHTHOCTL”, €€ CTPYKTYPHbIE KOMMOHEHTbLI, POflb B CUCTEME MOBbILLEHMWS
KBanudukaumm, a Takke notpebHOCTb pykoBoauTenen B e€ coBepLueHcTBoBaHUM. Ocoboe BHUMaHWe yaensietcs dop-
MVPOBaHUIO LieNeHanpaBneHHOro codepXaHns oby4YeHusi, CO34aHu0 MPaKTUKO-OPUEHTUPOBaAHHON 06pasoBaTenbHO
cpedbl, MCMONb30BaHWIO MHHOBALIMOHHBIX MEAArorMYeckux TEXHOMOrWiA, 0BecneyveHnio MHAMBMAYaNbLHOrO noaxoda
hopMM1pPOBaHUIO MOTUBALIMOHHOW CPefb!.

AOLLUKOJbHbIE 06pasoBaTeanb|e opraHusauuu, I/IH(*)OpMaLWIOHHaﬂ KOMNETEeHTHOCTb, neaarorunye-
CKne ycnosus, MHHOBaALMOHHbIE TEXHOIOINN, I'IpOCbeCCVIOHaJ'IbHOe passutune, I/IH,EWIBVI,D,yaJ'IbeIﬁ nogxon.

Bugungi kunda ta’lim tizimini modernizatsiya gilish, boshqaruv jarayonlarini ragamlashtirish va ta’lim sifa-
tini oshirish davlat siyosatining ustuvor yo‘nalishlaridan biri hisoblanadi. Xususan, maktabgacha ta’lim tizimi
jamiyatning intellektual salohiyatini shakllantirishda muhim bo‘g‘in bo‘lib, ushbu tizim faoliyatining samaradorligi
ko'p jihatdan maktabgacha ta’lim tashkilotlari direktorlarining kasbiy kompetensiyasi, aynigsa, axborot kompe-
tensiyasi darajasiga bog‘liqdir.

Maktabgacha ta’lim tizimida olib borilayotgan islohotlar, xususan, ta’lim jarayonini ragamlashtirish, elek-
tron hujjatlar aylanishi, davlat axborot tizimlari orgali boshgaruvni tashkil etish maktabgacha ta’lim tashkilotlari
direktorlaridan yuqori darajadagi axborot savodxonligi va kompetensiyani talab etmoqgda. Ayrim maktabgacha

ta’lim tashkilotlari direktorlarida axborot texnologiyalaridan foydalanish bo‘yicha ko‘nikmalarning yetarli dara-
jada shakllanmaganligi, ragamli boshqaruv tizimlaridan samarali foydalanishda muammolar mavjud.

Bu holat axborot kompetensiyasini rivojlantirish masalasini pedagogik nuqtayi nazardan kengroq va
chuqurroq tarzda o‘rganishni tagozo etadi. Shunday ekan, hozirgi kunda malaka oshirish tizimi direktorlarning
axborot-kommunikatsiya texnologiyalarini o‘zlashtirishi hamda kasbiy faoliyatida axborotdan samarali foyda-
lanish madaniyatini shakllantirishga xizmat qiladi.

Maktabgacha ta’lim tizimini modernizatsiya qilish va boshqaruv samaradorligini oshirish masalalari
o‘zbek olimlari tomonidan keng tadqiq etilgan. Shin A.V. 2022-yilda himoya qilingan doktorlik dissertatsiyasi
avtoreferatida maktabgacha ta’lim tizimini rivojlantirishning tashkiliy-pedagogik asoslarini ilmiy jihatdan asoslab,
rahbar kadrlarning boshgaruv kompetensiyasini takomillashtirish tizim samaradorligini belgilovchi muhim omil
ekanini ta’kidlaydi. Muallif maktabgacha ta’lim tashkilotlari faoliyatida zamonaviy boshgaruv mexanizmlarini
joriy etish, rahbarlarning strategik fikrlash va axborot bilan ishlash madaniyatini rivojlantirish zarurligini ko‘rsa-
tadi. Bu yondashuv direktorlarning axborot kompetensiyasini rivojlantirishning nazariy-metodologik asoslarini
belgilashda muhim ahamiyat kasb etadi.

Ragamlashtirish sharoitida pedagog va rahbarlarning axborot kompetentligini shakllantirish masalasi
Mavlonov N.Sh. tomonidan 2023-yilda himoya qgilingan PhD dissertatsiyasida atroflicha yoritilgan. Tadqgigotda
ragamli muhitda faoliyat yuritish uchun zarur bo‘lgan axborotni izlash, tahlil qilish, qayta ishlash va undan
samarali foydalanish ko‘nikmalarini rivojlantirish mexanizmlari ishlab chigilgan. Shuningdek, Mavionov N.Sh.,
Xalilayev B.T., Rabbimova M.M., Nematova Z.F. tomonidan yaratilgan 2025-yildagi o‘quv go‘llanmada axborot
texnologiyalarini kasbiy faoliyatga integratsiya qilishning amaliy jihatlari ochib berilib, boshqaruv faoliyatida
ragamli vositalardan foydalanish metodikasi tavsiya etilgan. Mazkur manbalar maktabgacha ta’lim tashkilotlari
direktorlarining axborot kompetensiyasini rivojlantirishning amaliy asoslarini boyitadi.

Pedagogik kompetensiya va axborot-kommunikatsiya texnologiyalarini ta’lim jarayoniga tatbiq etish
masalalari To'xtasinov R. va Abdugodirov A.ning 2019-yildagi ishlarida, Muslimov N.A. va Usmonboyeva
M.H.ning 2018-yildagi tadgiqotlarida hamda Sayidahmedov N.S.ning 2017-yildagi asarida nazariy va metodik
jihatdan asoslab berilgan. Ushbu olimlar pedagogik kompetensiya, innovatsion texnologiyalar va kasbiy mahorat
o‘rtasidagi uzviy bog‘liglikni ochib, rahbar va pedagog kadrlarning doimiy kasbiy rivojlanishi ta’lim sifati garovi
ekanini ta’kidlaydilar. Mazkur ilmiy garashlar maktabgacha ta’lim tashkilotlari direktorlarining axborot kompe-
tensiyasini rivojlantirish jarayonini pedagogik shart-sharoitlar asosida tashkil etish zaruratini ilmiy jihatdan
asoslaydi.

Mazkur tadgigotda maktabgacha ta’lim tashkilotlari direktorlarining axborot kompetensiyasini rivojlan-
tirishning pedagogik shart-sharoitlarini aniglash magsadida kompleks metodlardan foydalanildi. Ma’lumotlar
malaka oshirish kurslarida ishtirok etgan direktorlar o‘rtasida o‘tkazilgan so‘rovnoma, yarim tuzilgan intervyu
hamda kuzatuv usullari orqali to‘plandi. Shuningdek, ularning ragamli platformalar bilan ishlash jarayoni, elek-
tron hujjatlar aylanishi va boshqaruv faoliyatida axborot texnologiyalaridan foydalanish darajasi diagnostik
topshiriglar yordamida baholandi. Tadqigot jarayonida amaldagi me’yoriy hujjatlar, o‘quv dasturlari va metodik
materiallar kontent-tahlil asosida o‘rganildi. Olingan natijalar miqdoriy va sifat jihatdan tahlil gilinib, statistik gayta
ishlash usullari orgali umumlashtirildi. So‘rovnoma natijalari foiz ko‘rsatkichlari asosida tahlil qilindi, intervyu va
kuzatuv ma’lumotlari esa tematik kodlash usuli yordamida tizimlashtirildi. Natijalar o‘zaro tagqoslash va umum-
lashtirish asosida pedagogik xulosalar chigarishga xizmat qildi.

Axborot kompetensiyasi — shaxsning axborotni izlash, tanlash, qayta ishlash, tahlil qilish, saglash va
undan samarali foydalanish qobiliyati, shuningdek, zamonaviy axborot texnologiyalaridan kasbiy faoliyatda
ongli foydalanishidir. Axborot kompetensiyasi maktabgacha ta’lim tashkilotlari direktorlari uchun nafaqgat texnik
ko‘nikmalarni, balki zarur va ishonchli ma’lumotni topa olish, boshqaruv qarorlarida axborotdan foydalanish,
elektron hujjatlar bilan ishlash, ragamli ta’lim platformalarini boshgarish, pedagoglar va ota-onalar bilan axborot
almashinuvini yo‘lga qo‘yish hamda axborot xavfsizligini ta’minlashni ham o'z ichiga oladi.

Demak, axborot kompetensiyasini bir nechta asosiy tarkibiy gismlarga ajratish mumekin:

1. Axborotni gidirish gobiliyati — kerakli ma’lumotlarni topish va to‘plash, internet, kutubxona, ma’lumotlar
bazasi yoki boshqa manbalardan foydalanish;

2. Axborotni tahlil gilish va baholash — ma’lumotning ishonchliligi va dolzarbligini aniglash, axborotni tanqidiy
nuqtayi nazardan tahlil gilish;

3. Axborotdan samarali foydalanish — olingan ma’lumotni amaliy faoliyatda qo‘llash, masalalarni yechishda,
garor gabul gilishda, ta’lim va ilmiy faoliyatda undan foydalanish;

4. Axborot kommunikatsiyasi va xavfsizligi — ma’lumotni boshqalarga tushunarli va samarali tarzda yetkazish,
intellektual mulk huquglarini hurmat qilish, shaxsiy ma’lumotlarni himoya gilish hamda axborot xavfsizligiga
rioya etish.

Hozirgi davrda ayrim maktabgacha ta’lim tashkilotlari direktorlarida axborot kompetensiyasi, ya'ni elek-
tron hujjat aylanishi, ragamli hisobotlar, onlayn platformalar bilan ishlash va masofaviy boshqaruv sohalarida
go‘shimcha bilim va ko‘nikmalarga ehtiyoj sezilmogda. Zamonaviy rahbar pedagogik va tashkiliy kompetensi-
yalarni rivojlantirish bilan bir gatorda ta’lim jarayonini tashkil etishda zamonaviy pedagogik yondashuvlar va
metodikalarni bilishi, pedagogik jamoani boshqgarish, motivatsiya berish hamda sifatni nazorat qilish ko‘nikma-
larini doimiy ravishda yangilab borishi muhimdir.

Doimiy ravishda malaka oshirish, avvalo, o‘ziga bo‘lgan ishonchni oshiradi, yangi g‘oyalar va zamonaviy
metodik yondashuvlar bilan tanishtiradi hamda motivatsiyani kuchaytiradi.

Shu sababli malaka oshirish tizimi maktabgacha ta’lim tashkilotlari direktorlarining kasbiy rivojlanishida
yetakchi o'rin tutadi. U yangi bilim va ko‘nikmalarni egallash, zamonaviy boshqaruv texnologiyalarini o‘rganish
hamda innovatsion tajribalarni amaliyotga tatbiq etish imkonini beradi.

Malaka oshirish — bu maktabgacha ta’lim tashkilotlari direktorlari va boshgaruv xodimlarining kasbiy bilim,
ko‘nikma va boshqaruv kompetensiyalarini zamonaviy ta’lim talablari asosida oshirish, yangilash hamda amali-
yotga tatbiq etish jarayonidir. Ushbu jarayon:

* muassasa faoliyatini samarali boshqgarishga tayyorlaydi;

. rahbarlik salohiyatini mustahkamlaydi;

*  pedagogik va menejerlik yondashuvlarni chuqurlashtiradi.
Malaka oshirish kurslarining asosiy yo‘nalishlari:

« ta’lim menejmenti va boshqaruv strategiyalari;

* innovatsion pedagogik yondashuvlar;

«  zamonaviy ta’lim texnologiyalari;

* jamoani boshqgarish va yetakchilik ko‘nikmalari.

Maktabgacha ta’lim tashkilotlari direktorlari malakasini oshirish jarayonida ta’lim jarayonini sifatli rejalashti-
radi va boshqaradi, faoliyatni zamonaviy bilimlar asosida yuritadi hamda muassasa strategiyasini aniglash,
jamoani samarali boshgarish va innovatsiyalarni joriy etish ko‘nikmalariga ega bo‘ladi. Bu esa, 0z navbatida,
muassasaning uzoq muddatli rivojlanish rejasini tuzishda muhim ahamiyat kasb etadi va bolalar uchun sifatli
maktabgacha ta’limni ta’minlashga xizmat qiladi.

Direktor oz jamoasining professional rivojlanish yo‘nalishlarini belgilaydi, ularni muvofiglashtiradi hamda
pedagoglardan yuqori natijalar kutishga imkon yaratadi.

O‘zbekistonning maktabgacha ta’lim sohasida malaka oshirishni tashkil etish uchun maxsus institutlar
mavjud:

1. Maktabgacha ta’lim tashkilotlari direktorlari va mutaxassislarini qayta tayyorlash hamda malaka oshirish
instituti — direktorlarning boshgaruv salohiyatini oshirishga xizmat qiladi hamda kurslar va sertifikatlar
beradi;

2. 2025-yildan boshlab maktabgacha ta’lim direktorlariga menejerlik sertifikati joriy etilib, ushbu sertifikat
asosida moliyaviy rag‘batlantirish belgilangan.

Xulosa qilib aytganda, malaka oshirish jarayonida maktabgacha ta’lim tashkilotlari direktorlarining axborot
kompetensiyasinirivojlantirish tizimli va ilmiy jihatdan asoslangan pedagogik yondashuvnitalab etadi. Magsadga
yo‘naltirilgan o‘quv mazmuni, amaliyotga asoslangan ta’lim, innovatsion texnologiyalar, individual yondashuv
hamda motivatsion muhit axborot kompetensiyasini rivojlantirishning asosiy shart-sharoitlari hisoblanadi.

Ushbu shart-sharoitlarning kompleks tarzda amalga oshirilishi direktorlarning boshqaruv faoliyatini tako-
millashtirish hamda maktabgacha ta’lim sifatini oshirishga xizmat giladi.

